
HILARLUKNIQ 
 
HUUQ 
 

1. Ihumagiyangit hamna titiraqhimaninnga piliurhimayuq naunairiami 
munarininnga kavamatkuni havaktut hilarlugaikpat qayangnaittumik inuknut. 

 
PIYUQ UKUNUNGA 
 

2. Una piyuq tamainnut Nunavut Kavamatkunni (GN) havaktunut. 
 
IHUMAGIYANGIT 
 

3. Inuit ittut alapaaqnaqtumi havainnarialgit, havagiaqtuqtaaqtutlu 
havaknairaikpatlu, hilaqluktumi. 

 
4. GN-kut havaqaqtut inuknut havaktinginnutlu pilugu ihariagiyauyunik 

aaniaqtailininnganut aaniqtailininnganutlu inuit, ahiruqtailininnganutlu 
nunauyaqnut hanalrutinginnutlu munarigiami apirhuutininnga  . 

 
5. Havaktingit havagiaqtukhauyut havaknaqhigaikpat kihimi GN-kut havakvingit 

angmaqhimangitpata havaktuqluuniit havagiaqtulimaitpat umikhimakpata 
apqutingit, akhaluutiitpatluuniit inuknik agyaqtunik hukpatluuniit hilarlukpat. 

 
6. Ihumaliurninnga umikhimallagumik umiklugitluuniit ilangit tamaitaluuniit GN-

kut havakvingit angiqtauyukhaq inukmit angiqqat. Ihumaliurniq 
uqaqtauyukhaq naalautikkut, humitluuniit pittaaqqat, titiraqlugulu GN-kut 
qaritauyakkut titiraqarvianut. 

 
7. Ihariagiyauyut havaamitigut havakhimmaaqniaqtut havagiaqtuqluniluuniit 

titiraqhimayumi havakviup qilamiuqtuqaqqat. 
 
8. Piitpat naunaiyainiq GN-kut havakvinga umikhimanahuarniq, havaktingit  

ihumagiyukhat havagiaqtuqtauyukhat. 
 
9. Qanuritkumi hilarlukninnga, Atan’nguyap Tuglianga ihumaliurniaqquq 

umiklugu tamaat ilangitluuniit havakvinganik naunaiqtiqlunilu ihumaliurninnga 
ayurhautiniaqtuq havaktinginnut. 

 
10. Qanuritkumi GN-kut havakviingita piyut havaktingit humi ittut, Atan’nguyap 

Tugliata naunaiqtiniaqqait tahapkununnga havaktingit naunaiqtiqlugit 
humaagihuiqlugu nunallaat tamaita havakvingit umikhimanahuaqtuq 
naunaipkaitjutinga havagiaqtuqlunilu, havakviiminiluuniit. 

11. Ihariagiyauyut havakvikminit, Atan’nguyap Tugliata himmiinariaqaqtaat 

havaktingit havakvilluariyangit ikaarningit pittaaqqatlu, tuniluni havaktingit 
hiniktarvikhanganik taimaa naunairiami piyuq ihariagiyauyunik havakviminit.  
Ihumagiyangit piniaqtuq havakvium qilamiuqtuqaqqat piyakhangit talvani 
naunaiqtitauniaqtut ayurhaqtitauyunut havaktinginnut. Aatlanguqqat 
havaktingit havakvilluariyaanik ikaarningit pipkaitjutiniaqtuq  akittuqluarlugu 
ikaarninga, utaqqiyumik akiqarluni aatlaniklu aatjikutaanik akiliuhiarniq. 

 
12. Ilitariyauyumik naunaipkaininga havakviup nunallaani tamainniluuniit 

havakvingit umikhinarahuaqtut pingittuq havakvinga atan’nguyaa tunigumi 
havaktingit qilamiuqtuqaqqat akhaluutirniq havakvimiknut havakviminit. 

 
13. GN-kut ilitariumik naunaiqtitpat havakvinga nunallaangit tamainni havakvinga 

umikhimanahuaq hilarlukpatlaarmat, havaktingit ihumagiyauniaqtut 
angiqtauhimayumik havaguillakhimayumik akiliqaqtumik. 

 
14. Havaktuq havagiaqtulimaitpat nunagiyamini apqutingit umikhimakpata, 

akhaluutinik inuknik agyaqtuitpat, aatlanikluuniit huuq umikhimayut, tamna 
havaktinga ihumagiyauniaqtuq havaguillakhimayuq pipluni 
havaguillakhimautikhanginnik angikliyuumiutiyuq. 

 
15. Ministaup Tugliangata Havaktuliqiyikkut tamaita uuktuutingit titiqqiqiningitlu 

pitjutingit uumani, ukuatlu: 
 

• Ihumaliurluni umiklugu tamaat ilangitluuniit GN-kut havakvingit nunallaami, 
uqaqatigiluni tikkuaqtauhimayut nunallaani ittut atan’nguyauyut;  

• Naunaipkairlugu una ihumaliuqtamiknik  Kavamaliqiyikkunut taimaa 
naunairiami Hilarlukpat Naunaitkutanik Nivingayut GN-kut qaritauyakkut 
pulaarvingani uumanilu inuknut tuhaqtipkaitjutinganut pulaarvingani; unalu  

• Naunaipkailugit tamaita aatlat piyunut GN-kunni tamainnut aatlat piyunut 
GN-kunni havakvingit naalautiqarvingitlu. 

 
16. Atan’nguyap Tugliata munariyakhait hapkuat: 

 

• Piliqluni havakviup ihariagiyangit havaangit ihumagiyait piyukhaq 
hilarlutininnganik; 

• Ihivriuqlugu pipkaitjutinga naunaiqtitauyut nunallaat tamaini umikvigahuat 
havakviup aulapkaininnga naunaiqlugulu umikniaqtaat ilanganik 
tamaitaluunit havakviup aulapkaininngit; 

• Naunaipkailugu ihumaliurninnga ayurhaqtitauyunut havaktinut; 

• Pipkailuni ihariagiyauyut havaat havaktingit piqaqtut qilamiuqtuqaqqat 
akhaluutikkuurutikhaq hiniktarviluniluuniit havakvimikni ihariagiyaukpat; 
unalu  

• Naunaipkarlugu Ministaup Tugliata Havaktuliqiyikkut havakviup kiutjutinga 
hilarlukyuaqniqmut. 

 
17. Iqalungmiinaq, Tukimuaqtittiyi Nunavunmi Qilamiuqtuqaliqqat Havaangat, 

tikkuaqtauhimayuqluuniit, munariyakhaa naunaipkailuni ihuatqiyauyumut 
haamlatkut atan’nguyanginnut uqaqlunilu Ministaup Tugliatanut 
Havaktuliqiyikkut. 

 
18. Hapkuat ihumaalutigiyauyut ikayurniaqqut naunaipkaitjutikhamik havakvikmik 

umikhimanahuaqqat: 
 

i. Takunnaiqpat 2 hannat miitamik; 
ii. Anuriinaliqqat 60 kilamiitamik atauhiqmi ikaarniqmi; 
iii. Anurip alappaarninnga iliqqat –50 degrees Centigrade-mik 

angitqiyaukpatluunit; 
iv. Qanuritaakhaa apqutit aputaiyarniq haamlangit 

ihumaliurninnganikluunii apqutailritkumitkik apqutinik aputaiyaiyiit; 
v. Taaksikkuurutikhaiqqat aatlanikluuniit inuknut pittaarninga 

uhittiqvikhangit piqaqqat nunagiyamikni. 
 

19. Una pitilluni Titiraqhimaninnga 18, haamlatkut kuapuriisingat naunairumitku 
apqutingit umikhimanahuaqat, Ministaup Tugliata Havaktuliqiyikkut 
qilamiuqlutik uqarumi nunallaani tamainni umikhimanahuaq. Tamna 
umikhimaninnga atuqtauniaqtuq taimaa kihimi haamlangat kuapuriisingat 
uqarumik apqutingit angmaffaarumik. 

 
20. Havaktuq ihumaalugigumiuk havagiaqturahuarumi hilaqluktumi, 

aihimainnarialik naunaiqlugulu havaguillakhimanahuaq. 
 
UQAQATIGIYAKHAQ 
 

21. Naunairyuumirumaguvit naunaipkaigumaguvitluuniit, uqaqatigilugit: 
 

Hivuliqti, Havaktuliqinikkut unalu Havaamut Naunaiyainikkut 
Havaktuliqiyikkut 
 Iqaluit, Nunavut 
 (867) 975-6211 


